М. Әмирнең “Агыйдел” повесте буенча ачык-дәрес планы.  Дәрес: әдәбият

Сыйныф: 9 (тат. төр.)

Тема:  М.Әмирнең “Агыйдел” повесте. Әсәрдәге табигать күренешләренең бирелеше.
Максат: 1. М.Әмирнең “Агыйдел” повесте белән таныштыру.

              2. Табигать күренешләренең бирелешенә игътибар итү,  пейзаж һәм аның әһәмиятен ачыклау.
               3. Табигатькә сакчыл караш тәрбияләү, дус булырга, бер-береңә ихтирамлы, миһербанлы булырга өндәү.   
Җиһазлау: 9 нчы сыйныф әдәбияты, М.Әмирнең китаплары, М.Әмир һәм Агыйдел елгасы турындагы презентацияләр.

План

I. Оештыру өлеше.

Исәнләшү

II. Өй эшен тикшерү.

-Үткән дәрестә без күренекле прозаик, драматург, публицист җәмәгать  эшлеклесе   М.Әмирнең тормыш юлы һәм иҗаты белән танышкан идек. Өй эше итеп язучының биографиясенең эчтәлеген сөйләргә әзерләнеп килергә кушкан идем. Кем сөйли?
(2-3 укучы сөйли)

III.  Үткәннәрне искә төшерү.

· М.Әмирнең тормыш юлы һәм иҗаты исегездә калсын өчен, аның турындагы презинтацияне карап үтик. (презинтация карыйбыз)

IV. Яңа тема белән танышу.

-Бүген без сезнең белән М.Әмирнең  1935 елда язылган  “Агыйдел” повесте белән танышырбыз.  Бу әсәр авылдагы үзгәрешләрне яктыртуга юнәлтелә, күп планлы һәм драматик вакыйгаларга бай әсәр тиз арада үз укучыларын таба. Повестьне укыр алдыннан тактадагы аңлашылмаган сүзләргә игътибар итегез: изрәп яту – рәхәтләнеп яту

            фәкать – бары тик

             хозурлыгы – матурлыгы

            тәңгәл – урын (бу әсәрдә)

            зелпе -  җимеш бирә торган куак
             чобарлый-чобарлый – чуарлый-чуарлый

-1нче бүлекне укыган вакытта: Ильяс ни өчен татлы җиңел уяну кичерә? –дигән сорауга җавап әзерләп утырыгыз.

(әсәрне укучылар укыйлар)

Сорауга җавап бирәләр. 

-Үзенең туган ягын, туган як табигатен яратмага кеше юктыр. -Мин дә үземнең туган ягымдагы калын урманнарны, саф чиста сулы чишмәләрне, яшел болыннарны, яхшы һәм тырыш кешеләрен яратам. Туган як һәркемгә дә якын. Сез дә үзегезнең туган ягыгызны яратасыздыр, шуның турында бер –ике сүз әйтеп китегез әле.

( туган яклары турында сөйлиләр). 

- Повестьнең икенче өлешен укыр алдыннан Агыйдел турындагы рәсемнәрне карап, аның шаулавын тыңлап ял итеп алыгыз.

(Агыйдел елгасы турындагы презинтация карау, елга шаулавын тыңлау).

-Хәзер мин сезгә повестьнең икенче өлешен укыйм, ә сез: Авторның Агыйдел табигатен сүрәтләве сезгә ошадымы? Ни өчен? – дигән сорауга җавап әзерләп утырыгыз.
(әсәрне матур елга аккан тавышлы музыка уйнаган вакытта укыйм). Укучылар сорауга җавап бирәләр.

· Повестьнең 2нче бүлеген укып бетерәбез. 

V. Ныгыту.
· Агыйделнең матурлыгын тасвирлау өчен, автор нинди әдәби алымнардан файдаланган? (чагыштыру, сынландыру, җанландыру).

· Повестьтән шуларны табыйк әле.

· Бу бүлектә сүрәтләнгән ике егет турында нәрсәләр белдегез?
-Дус нинди булырга тиеш? Сезнең дустыгыз бармы? 

(дуслар турында сөйләшү).

VI. Өй эше.

52 биттәге өзекне ятларга.

VII. Йомгаклау

VIII. Билгеләр кую.
